
 Maxsus pedagogika(Logopediya ) yo‘nalishi 2-kurs talabasi 

 

Annotatsiya 

Maqolada mamlakatimizda logopediya sohasiga berilayotgan e’tibor va amalga 

oshirilayotgan ishlar keltirilgan. Logopad bolaga logopedik ta’sir etish ahamiyati 

va ta’sir etishda metodlar o’rni aniqlandi. 

Kalit so’zlar: Logopad bola, korreksiya, kompensatsiya, logopedik ta’sir, metod, 

individual, innovatsion texnalogiya. 

 

“Vatan taraqqiyoti yoshlar qo’lida” 

Vatan – bu buyuk tushuncha … 

Vatan so’zi qay tilda jaranglamasin ma’no-mazmuni o’zgarmaydi. Qay bir 

inson bo’lmasin o’zining vataniga, yurtiga talpinadi. O’zbekiston biz uchun 

Vatanlar ichra buyuk Vatandir. Hozirgi davrda O’zbekiston eng tinch, farovon 

hayot kechirayotgan mamlakatlardan biridir. Bunga tenglik, birlik, mexr-oqibat, 

kelajak uchun bir-biriga chambarchas bog’langan. Ayniqsa, Vatan kelajagi bo’lgan 

yoshlarga berilayotgan e’tibor yaratilayotgan shart-sharoitlar fikrimizning dalilidir. 

Shu o’rinda Vatanimizda maxsus ixtisoslashtirilgan maktab internatlar tashkil 

etilgan bo’lib, hozirda ulardagi sharoitlar, olib borilayotgan ta’lim jarayonlari jahon 

talablariga javob bera oladigan mukammal dasturlar asosida olib borilmoqda. 

Bundan tashqari maxsus maktablarda faoliyat yurituvchi pedagoglar malakalarini 

oshirishlari uchun ham keng imkoniyatlar yaratilmoqda. 

Logopediyaning asosiy maqsadi nutqida nuqsoni bor shaxslarni o‘qitish, 

tarbiyalash va qayta tarbiyalashning ilmiy asoslangan tizimini ishlab chiqish, 

shuningdek, nutq nuqsonining oldini olishdan iboratdir. Logopediya fani optimizm 

va chuqur insonparvarlik bilan yo‘g‘rilgandir. U nutqida nuqsoni bor bolalarning 

shaxs sifatida har tomonlama  rivojlanishi uchun qulay imkoniyatlar yaratib 

beradi.[1. 3 b] 

Turli xil yoshda uchraydigan murakkab nutq nuqsonlarini bartaraf etishda 

eng so’ngi texnikalar va malakali professor-mutahasislardan foydalanish uchun 

alohida e’tibor qaratilmoqda. Logopedik ta’sir etish korreksiyon ta’lim bilan uzviy 

bog’liq jarayon bo’lib, u o’z ichiga korreksion ta’lim vzaifalarini qamrab olgan 

pedagogik jarayonlardan tashkil topgan. Logopedik ta’sir etish bir maqsadga 

yo’naltirilgan va turli nutqiy kamchiliklarni bartaraf etishda uning asosiy shakillari 

mavjud: 

- ta’lim-tarbiya 

- korreksiya 

- kompensatsiya 

- adaptatsiya 

- reabilitatsiya 

Logopedik ta ’sir etishning asosiy yo'nalishi nutqning rivojlanishi, nuqsonli 

nutqni tuzatish va nuqsonlarning oldini olishdan iborat. Logopedik ish jarayonida 

sezuvchanlik qobiliyatini rivojlantirish; uni harakatga keltiruvchi kuch, ayniqsa, 

nutqqa ta ’sir etuvchi harakatlarni bilish, ayniqsa, tafakkur faoliyatini, xotira, diqqat 

jarayonlarini rivojlantirish; shuningdek, ijtimoiy munosabatlarni tartibga solish, 

yaxshilash bilan bir vaqtda bola shaxsini tarkib toptirish; ijtimoiy muhitga ta ’sir 

etish nazarda tutiladi. Logopedik jarayonni tashkil etish nutq buzilishini to‘g‘rilash 

bilan bir qatorda psixofizik nuqsonlarni ham tugatish yoki yengillatish uchun 

sharoit yaratadi. U pedagogik ta’sir qilishning muhim maqsadi bo‘lgan shaxsni har 

tomonlama kamol toptirish imkonini beradi[1. 5 b ].  

Logopedik ta’sir turli xil metodlat yordamida amalga oshiriladi va logopedik 

ishda metodlarning quyidagi  3 tasnifi mavjud: 

1. Amaliy metod 

2. Ko’rgazmali metod 

3. Og’zaki metod 

Logopad bolaga ta’sir etishda ushbu 3 metoddan logoped o’z o’rnida qo’lay 

bilishi lozim va bola holatidan kelib chiqib, uning muhitga moslashishi uchun 

bolaga individual shaxsiy metodini ishlay bilishi kerak. Bundan tashqari yuqorida 

tasniflangan metodlarni qo’llashda bolaning yosh xususiyati, nutqiy nuqson turi va 

individual ruhiy xususiyatlari hisobga olinadi. Hozirgi kunda nutqiy nuqson turlari 

ham juda keng ammo dislaliyaning yengil va og’ir turlari, dizartriya, duduqlanish 

va alaliya nutq nuqsonlari ko’p tarqalgan nutqiy nuqsonlar sifatida kuzatilmoqda. 

Bular orasida eng murakkab nutqiy nuqsonlar sifatida dizartriya, duduqlanish va 

alaliya o’rganilmoqda. 

Logopediya sohasiga to’xtaladigan bo’lsak, unga yangi o’rganilayotgan soha 

sifatida qarasak ham bo’ladi. Logopediya bir necha asrlar davomida olimlar 

tomonidan o’rganilayotgan bo’lsa ham kundan-kunga yangi kasalliklar, kasalliklar 

tasnifi, tashxislarda yo’l qo’yilgan xatoliklarga to’g’ri yechim, turli nutq 

nuqsonlarini bartaraf etishga qaratilgan yangicha zamonaviy metodlar va boshqa 

ko’plab shu kabi yangilanishlar logopediyani batamom o’rganishga ta’sir etmoqda. 

Logopediya sohasi yangi o’rganilayotgan davrda ko’p nutq nuqson 

kasalliklarni umummlashtirgan holda bir kasallik nomi bilan atashgan va bir xil 

metod hamda tashhis qo’yishar edi. 

Bugungi kunga kelib innovatsion texnalogiyalar, yangicha metodlar va 

texnikalardan foydalanilmoqda. Bundan tashqari logopedlar o’z malakalarini 

kundan kunga oshirib shaxsiy metodlarini kashf qilishmoqda, bular o’z o’rnida 

logopad bolalarga ijobiy natija bermoqda. 

